
Tituman apostol Pablo

cartacushgan

Jesucristupa wilacuyninta wilacurmi Titoga
naupapita-pasa apostol Pabluwan purergan.
Titumi Jesucristupa wilacuyninta yachasergan
Creta islacho. Say 1islacho caycashganpita
Pablo aywacurmi  Tituta cachaycorgan
waugui-panicuna cayashgan marcacunacho
yachasicog wauguicunata churananpd. Saymi
yachasicogcunata shumag ricapaycur acrananpa
cay cartata Tituman Pablo cartacorgan (1.5-9).

Saynopis Creta islacho waugui-panicunaman
lutan  yachasicogcuna  chdyaptinmi  Pablo
guelgargan paycunata mana chasquipdnanpa
(1.10-16). Saynopis guelgargan waugui-
panicuna imano cawaydnanpd cayashgantapis
yachasinanpad (2.1-10) y Tayta Diosninsi
cuyapadmashpansi ~ imano salvamashgansita
yachasinanpaépis (2.11-14; 3.3-7).

Titupita masta musyanayquipa liyinqui 2 Cor-
intios 2.13; 7.6; 7.13-14; 8.16-17; 8.23; 12.17,18;
Galatas 2.1; 2.3; 2 Timoteo 4.10.

Carta galaycunan
1 Cuyay waugui Tito:
Tayta Diosninsi munashganta rurag carminoga
Pablo cay cartata gampa apaycasimo.
Apostolnin  candpad Jesucristo acramash
captinmi may-saypapis wilacuyninta wilacur

puriycd. Say wilacuynintami wilacuyca Tayta
Dios acrashgan cagcuna Jesucristuman ydracur
pay munashganno cawayénanpd. 2 Wilacushgéta
chasquicurmi cushishna cawaycdyan gloriaman
pushananpa Tayta Diosninsi promitishganta

musyar. Gloriaman pushananpami Tayta
Diosninsi cay pasata manard camarpis mayna
nergan. Nishgancunataga imaypis Tayta

Diosninsi cumplinmi. 3 Cananga salvacog Tayta
Diosninsimi wilacuynincho musyasimashcansi
salvaménansipd cashganta. Say wilacuyninta
wilacunépé acramash captinmi wilacur puriyca.

4 Saymi cay cartata gampa cartacamo,
imayca cuyay suréno captiqui. Tayta
Diosninsita y salvamagninsi Jesucristutami
manacuyca cuyapdyashushpayqui ali cawayta
goyculdshunayquipa.

Jesucristupa wilacuyninta yachasicogcuna
imano caydnanpd cashganpis

5 Creta islapita aywacur gamta nergd waugui-
panicuna cayashgan cag marcacunaman aywar
mayor wauguicunata churanayquipdmi. Sayno
ruranayquipd cagtaga ama gongaysu. 6 Mayor
wauguita churanayquipéga pi-maypitapis ali ricash
cayanman. SaynOpis juc warmiyogla cayanman.
Surincunapis Tayta Diosninsiman yéracur alilata
rurag cayanman. Saynopis mamantawan
taytanta cdsucog cayanman. 7 SaynOpis mayor
wauguicunaga cayanman pi-maypitapis mana
jamurash, mana runa-tucog, mana rabiacog,
mana upyag, mana pelyag y mana saqueapacog.
8 Sayn0Opis cayanman posadasicog, ali yarpayyog,

alilata rurag, Tayta Diosninsi munashganno
imaypis cawag y lutalaga imatapis mana rurag.
9 Jesucristupa wilacuyninta yachacuyashgannola
shumag yachasiyanman. Tayta Diosninsi
munashganno cawayéananpd waugui-panicunata
shacyéasiyanman y lutan yachasicogcunatapis
shumag tantyasinman Diospa wilacuyninta
chasquicuydnanpa.

Lutan yachasicogcunata mana chasquipdnanpd
Vdsishgan

10 Musyashgansindpis ascagmi lutan yachasicog
runacuna puriycdyan waugui-panicunata
engafiayashpan. Paycunaga mana tantyacuypami
yachasiyan: “Runacuna salvacuydnanpdga Moisés
guelgashgan leycunata cumplir cuerpuntara
seflalacuydsun”  nir. 11 Waquin waugui-
panicunataga maynami lapan castancunatawan
lutanta yachasir engafayash. Imatapis
saqueanan-rayculami paycunaga lutanta
yachaycdsiyan. Sayno caycaptenga paycunata
ama cachapaysu lutanta yachasiyananpa.

12 Marca mayin runapis unay guelgargan
Creta runacuna Ilula cayashganta, fiyu

cayashganta, pachan-raycula imatapis
rurayashganta y guela cayashgantami. 13 Rasun
cagtami say runaga guelgargan. Cananpis

Creta runacunaga saynoOlami cawayciyan.
Saymi  lutan  yachasicogcunata  shumag
tantyasinqui jusalicuycunata cacharir Tayta Dios
munashgannona cawayananpa.

14 SaynoOpis waugui-panicunata tantyasinqui
lutan yachasicogcunata mana chasquipdyéananpa.

Say lutan  yachasicogcunaga  quiquinpa
yarpaylanpitami imano cawayananpdapis
waugui-panicunata yachaycdsiyan. Saynopis
paycunaga Tayta Diospa palabran jananman
quiquinpa yarpaynintami yapayan. 15 Saynopis
shongunman dllashpanmi  yarpdyan imapis
mana ali cashganta. Jesucristupa wilacuyninta
chasquicogcunami isanga tantyacuyan Diosninsi
camashgancunaga lapanpis ali cashganta.

16 Say lutan yachasicogcunaga: “Nogaga Tayta
Dios munashgannomi ali cawayca” niyan. Sayno
niyaptinpis lutancunata rurar cawayashganta
ricarmi lapan runacuna tantyayan Diosninsita
mana casucuycdyashganta. Paycunaga Diosninsita
mana cdsucurmi runa mayinta chiquiyashpan
imatapis alitaga rurayansu.

2

Tito shumag yachasinanpd ydsishgan
1 Gamga Jesucristupa wilacuynin nishgannéla

waugui-panicunata imaypis yachasiy.
2 Runacunata yachasinqui shumag yarpachacur-
cur imatapis ali rurayananpa. Saynopis

yachasinqui pi-maywanpis ali cawaydnanpd, ali
yarpayyog cayédnanpd, pi-maytapis cuyapéyénanpa
y imano nacarpis Tayta Diosninsiman
yaracuydnanpa.

3 Saynola warmicunatapis yachasinqui Tayta
Diosninsi munashgannola shumag cawayénanpa,
runapa washanta rimar mana puriydnanpd y
mana upyag cayananpdpis. Say yachasishgayquita
chasquicur warmi mayincunatapis yachasiydsun

ali cawayédnanpd. 4 Sayn0Opis runawan sayra
taycag warmicunata yachasiydsun runanta
shumag ricaydnanpd y wamrancunata shumag
ashmayéananpépis. > Sayn0pis yachasiyasun
majanta mana jarucuydnanpd, wayincho
ruraynincunata shumag ruraydnanpa y runanta
cdsucuydnanpdpis. Sayno ali cawagta ricarmi
Jesucristuta chasquicogcunapa washanta pipis
rimayangasu.

6 Saynola magtacunatapis® shacydsiy mana
jusalicuyénanpa. 7-® Paycuna ricacuyananpa Tayta
Diosninsi munashganno imaypis caway. Yachag
cashgayquiman atiénicuycorga ama yachasiysu,
sintga shacya shacyala yachasinqui Jesucristupa
wilacuyninta chasquicuyananpa. Sayno ali
yachasiptiquega manami pipis manacagman
churashunquipdsu. Saynopis contransi cagcuna
manami imatapis washansita rimayangasu.

9 Sayndla ashmaycunatapis yachasinqui
patronnin nishgancunata imaypis cdsucuydnanpa.
Guelanaycar césucunanpa trucanga imatapis
cushishla ruraydnanpd yachasinqui. Sayno0pis
yachasinqui  shimisapa mana caydnanpa.
10Patronninpa imaycantapis ama suwapdaydsunsu.
Suwapdyananpa trucanga alilata rurayasun
patronnin  ydracunanpa. Jesucristuta
chasquicog ashmaycuna sayno cawagta ricarmi
Jesucristupa wilacuynin ali cashganta runacuna
tantyacuyangapa.

1 Jesucristuta cachamushpanmi Tayta
Dios musyasimashcansi lapan runacunata

2:6 Waquenga “magtacunatapis” ninanpa trucanga
“mozucunatapis” niyanmi.

cuyapashganta. Sayno cuyapdmashpansimi payta
chasquicog cagtaga salvamansi. 12 Saynopis
cuyapamashpansimi waran waran yanapaycamansi
mana jusalicunansipd y pay munashgannona
cawanansipdpis. 13 Saynopis yanapaycdmansi
Sefiorninsi Jesucristo cutimushganyag
camaricushla shuyacunansipé. Jesucristumi
lapanpd munayyog Diosninsi car chipipiycar
lapan runacuna ricayay cutimongapa.

14 Jesucristoga nogansi-raycumi cruzcho
wanorgan lapan jusalicushgansita Tayta
Diosninsi perdonamaéanansipd. SaynOpami
perdonamargansi pay munashganta rurar
cuyashgan wamrancuna canansipa.

15 Waugui Tito, cay vyasishglcunata pitapis
mana mansacuypa shumag yachasir shacydsinqui
casucunanpd. Mana casucogcunataga tantyasinqui
jusalicuyashganta cachariydnanpd. Yachasicog
canayquipa Tayta Dios churaycashuptiquega pipis
manacagman churashuptiqui ama césupanquisu.

3

Jesucristuta chasquicogcuna imaypis alita ru-
raydnanpd ydsishgan

12 'Waugui-panicunata yachasinqui nacion
mandagcunata 'y marca  autoriddcunatapis
respitaydnanpd. Saynopis listula caycaydsun imat-
apis autoriddcuna mandaptenga ruraydnanpa.
Saynopis ~ waugui-panicunata  tantyasinqui
alilata imaypis rurayinanpd, washarima mana
caydnanpd, pitapis mana wajupdydnanpd y pi-
maywanpis ali ricanacur cawaydnanpa.

3 Jesucristuta manara chasquicorga nogansipis
waquin runacunanélami mana tantyacur Tayta
Diosta césucorgansisu. Payta mana cdsucushpansimi
jusalicuycunata cachariyta camépacorgansisu.
Sayno carmi chiquinacur rimanacur cawargansi.
4 Sayno mana ali cawaycashgami Tayta
Diosninsi cuyapédmashpansi perdonamashcansi.
56 Perdonaménansipdga manami imatapis alita
rurashcansisu. Saypa trucanga jusayog cashgapis
cuyapamashpansimi perdonamashcansi. Santu
Espiritutapis Jesucristo cachamush mushog
cawayta goménansipdmi. Saymi waran waran
Santu Espiritu yanapaycdmansi Tayta Diosninsi
munashganno cawanansipa. 7 SaynOpami
gloriaman chéashunpa imayyagpis Tayta Diospa
naupancho cawanansipa.

8 Saytaga waugui-panicunata mana ajayaypa
imaypis yachasinqui. Sayno yachasiptiquimi
paycuna tantyacuyanga Tayta Diosninsi munash-
ganno yanapanacur cawayananpa.

9Waquin runacunaga rimanacuyan unay Israel
runacunapa castancuna pi cashgalanpitami.
Sayn0pis rimanacuyan Moisés guelgashgan
leycunata  cumpliydnanpd  cashgalanpitami.
Paycuna rimanacuyashganwanga manami
pipis salvacongasu. Paycunandga gam ama
piwanpis rimanacuysu. 10 Yaracog mayinsicho
pitapis rimanacunanpa shimita goptenga payta
tantyasinqui pitapis mana rimanacaydsinanpa.
Tantyasiptiquipis mana cdsuydshuptiqui yapay
tantyasinqui pitapis mana rimanacaydsinanpa.
Sayno tantyasiptiquipis mana casucuyashupthuega
say-nirag runawanga waugui-panicuna amana

shuntacédyéasunnasu. 11 Sayno mana césucog
runacunaga jusalicuylacho cawar Tayta
Diosninsita manami Ccdsucuyansu. Sayno

cayashganpitami  paycunaga infiernuman
gaycush cayangapa.
Carta ushanan

12 Noga yarpaycd wauguinsi Artemasta carpis
0 Tiquicuta carpis gam cagman cachamuytami.
Mayganpis chdmuptenga trucayqui payta
cachaycur jucla shamunqui NicOpolisman saycho
tincunansipa. Tamya quila pésashganyag saycho
tandpami yarpayca. 13 Abogddo Zenaswan
Apolos chidmuptin ima nistashgantapis lapayqui
puestupdyanqui. 14 Sayno puestuparmi waugui-
panicuna yachacuyanga waquin cagtapis
sayno puestupdydnanpa. Alicunata sayno
rurashpansega Tayta Diosninsi munashgannomi
cawaycansi.

15 Caycho caycag waugui-panicuna lapanmi
gampa salldunta apasicaydmun.  Saynola no-
gapa saltidotapis waugui-panicunata goyculanqui.
Lapayquipis ali cawayéanayquipd Tayta Diosninsi
cuyapar yanapaycuyalashunqui. [Amén.]

